
PROJEKT LIGJ

Nr. ____/2025 

PËR DISA SHTESA DHE NDRYSHIME NË LIGJIN NR. 131/2015 “PËR QENDRËN KOMBËTARE TË BIZNESIT”
TË NDRYSHUAR[footnoteRef:1] [1:  Ky ligj është i përafruar plotësisht me: Direktivën (BE) 2017/1132 e Parlamentit Evropian dhe e Këshillit e 14 qershorit 2017 lidhur me disa aspekte të së drejtës së shoqërive tregtare (kodifikim), FZ L 169, 30.6.2017, f. 46–127, ndryshuar kryesisht nga:
Direktiva (BE) 2019/1151 e Parlamentit Evropian dhe e Këshillit e 20 qershorit 2019, që ndryshon Direktiven (BE) 2017/1132 sa i përket përdorimit të mjeteve dhe proceseve dixhitale në të drejtën e shoqërive tregtare, PE/25/2019/REV/1, FZ L 186, 11.7.2019, f. 80–104; dhe
Direktiva (BE) 2019/2121 e Parlamentit Evropian dhe e Këshillit e 27 nëntorit 2019, që ndryshon Direktiven (BE) 2017/1132 sa i përket shndërrimeve, bashkimeve dhe ndarjeve ndërkufitare, PE/84/2019/REV/1, OJ L 321, 12.12.2019, f. 1–44
] 


	Në mbështetje të neneve 78 dhe 83, pika 1, të Kushtetutës, me propozimin e Këshillit të Ministrave, 

KUVENDI
I REPUBLIKËS SË SHQIPËRISË

VENDOSI:

	Në ligjin nr. 131/2015 “Për Qendrën Kombëtare të Biznesit”, të ndryshuar, bëhen këto shtesa dhe ndryshime:

Neni 1

	Në nenin 3 “Funksionet”, bëhen ndryshimet si vijon:
1.  Në pikën 1, shkronjat ç), f)  g) dhe gj) ndryshohen si vijon: 
“ç) lëshon certifikata, ekstrakte të regjistrimeve në mënyrë elektronike dhe kopje të vërtetuara të akteve të depozituara, sipas përcaktimit të ligjit që rregullon regjistrimin e biznesit
f) informon dhe këshillon personat e interesuar për procedurat e regjistrimit të biznesit në gjuhën shqip dhe në gjuhën angleze, si një gjuhë e kuptuar gjerësisht nga numri me i madh i mundshëm i përdoruesve ndërkufitare, si dhe procedurat e licencimit, autorizimit e lejimit si dhe regjistrimit të pronarëve përfitues”.
g) jep mendim për çdo nismë ligjore apo nënligjore në fushën e regjistrimit të biznesit dhe të licencave, autorizimeve e lejeve si dhe regjistrimit të pronarëve përfitues.
gj) kryen studime për cilësinë e mjedisit rregullator, mbështet me informacion, analiza e këshilla
ministrin, Këshillin e Ministrave apo institucionet qendrore dhe të pavarura, në lidhje me nismat e tyre normative dhe organizative në fushën e regjistrimit të biznesit dhe të licencave, autorizimeve e lejeve regjistrimit të pronarëve përfitues, si dhe asiston në përgatitjen e politikave për përmirësimin e mjedisit rregullator në këto fusha

2. [bookmark: _Hlk203811299]Në pikën 1, pas shkronjës gj) shtohen shkronjat h), i), j), k), l), m), n), o), p), q), r), rr), s), sh), t) dhe th) si më poshtë:
“h) “mban dhe administron Regjistrin e Pronarëve Përfitues, në përputhje me ligjin që rregullon regjistrimin e pronarit përfitues.
i) kryen regjistrimet në regjistrin e pronarëve përfitues, në përputhje me dispozitat e ligjit që rregullon regjistrimin e pronarëve përfitues.
j) vendos në dispozicion në faqen e internetit formatet standarde të statutit dhe akt-themelimit të shoqërive si dhe një përshkrim të detyrave, përgjegjësive dhe kompetencat për të përfaqësuar shoqërinë me palë të treta të administratorëve, këshillit të administrimit dhe këshillit mbikëqyrës të shoqërive, në shqip dhe në gjuhën angleze, sipas të ligjit që rregullon regjistrimin e biznesit.
[bookmark: _Hlk200958747]k) vendos në dispozicion dispozitat e përditësuara të legjislacionit shqiptar sipas të cilave palët e treta mund të mbështeten në informacionet dhe të gjitha llojet e dokumenteve të përmendura në nenet 32, 33, 34, 35, 36, 43 dhe 46 të ligjit që rregullon regjistrimin e biznesit. 
[bookmark: _Hlk200959005]l) vendos në dispozicion kopje të informacionit dhe dokumentacionit të përmendur në shkronjën i) më sipër në Sistemin e ndërlidhjes, siç përkufizohet në ligjin që rregullon regjistrimin e biznesit si dhe të emrit dhe formës ligjore të shoqërive, selinë dhe shtetin e regjistrimit, numrin unik të identifikimit të subjektit dhe identifikuesin unik evropian (EUID), faqen e internetit të shoqërive kur ky informacion është i regjistruar në ekstraktin tregtar, statusin e shoqërive, informacion mbi hapjen e procedurave të hapjes dhe mbylljes së procedurave të likuidimit apo falimentimit të shoqërisë ose çregjistrimin e shoqërisë nga regjistri, objektin e veprimtarisë, të dhënat e administratorëve dhe të gjithë personave që përfaqësojnë shoqërinë me palë të treta, informacionin mbi çdo degë të hapur nga shoqëria në një shtet të Bashkimit Evropian, duke përfshirë informacionin mbi emrin, numrin e regjistrimit, identifikuesin unik evropian (EUID) dhe shtetin ku është regjistruar dega.
m) jep informacionin e kërkuar për publikim në Portalin Evropian e-Justice në përputhje me rregullat dhe kërkesat teknike të portalit.
[bookmark: _Hlk200958029]n) në rastin e regjistrimit në Republikën e Shqipërisë të një dege të një shoqërie të regjistruar në Bashkimin Evropian, QKB-ja do të informojë shtetin anëtar ku shoqëria është regjistruar për regjistrimin e degës nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit. 
o) në rastin e çregjistrimit të një dege të regjistruar në Republikën e Shqipërisë të një shoqërie të regjistruar në Bashkimin Evropian, QKB-ja do të informojë shtetin anëtar ku shoqëria është regjistruar për çregjistrimin e degës nga regjistri tregtar nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit. 
p) vendos në dispozicion dispozitat e përditësuara të legjislacionit shqiptar sipas të cilave palët e treta mund të mbështeten në informacionet dhe të gjitha llojet e dokumenteve të degëve të përmendura në nenet 28, pika 5, 37, 43, 46 dhe 49 të ligjit që rregullon regjistrimin e biznesit
q) vendos në dispozicion kopje të informacionit dhe dokumentacionit të përmendur në shkronjën n) më sipër në Sistemin e ndërlidhjes, siç përkufizohet në ligjin që rregullon regjistrimin e biznesit si dhe selinë dhe shtetin e regjistrimit, regjistrin e regjistrimit të shoqërisë që ka regjistruar degën, së bashku me numrin e regjistrimit në atë regjistër, emrin dhe formën ligjore të shoqërisë dhe emrin e degës, emërimin, përfundimin e mandatit dhe të dhënat e personave që përfaqësojnë shoqërinë me palë të treta, së bashku me një përmendje të kompetencave të tyre, prishjen e shoqërisë, emërimin e likuiduesve, të dhëna mbi likuiduesit dhe kompetencat e tyre, përfundimin e procesit të likuidimit, procedura falimenti të hapura për shoqërinë, mbylljen e degës.
[bookmark: _Hlk200962140]r) njofton, nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit, për shoqëritë e regjistruara në Republikën e Shqipërisë të cilat kanë një degë në një shtet të Bashkimit Evropian, pa vonesë, regjistrin e shtetit anëtar ku është regjistruar dega që një ndryshim është depozituar pranë QKB-së lidhur me ndryshimin e emrit të shoqërisë, ndryshimin e selisë, formën ligjore të shoqërisë, ndryshime në personat përgjegjës për administrimin apo kompetencat e përfaqësimit, depozitimin e pasqyrave financiare. 
rr) në rastin e marrjes së një informacioni sipas shkronjës p) më sipër për degë të regjistruara në Republikën e Shqipërisë, njofton nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit, marrjen e informacionit dhe përditëson dokumentacionin dhe informacionin në regjistrin tregtar pa vonesë. 
s) jep, nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit, informacionin mbi hapjen dhe mbylljen e procedurës së likuidimit dhe falimentit si dhe çregjistrimin nga regjistri tregtar të një shoqërie apo dege si dhen njofton marrjen e këtij informacioni lidhur me shoqëri apo degë të regjistruara në shtete të Bashkimit Evropian.
sh) në rastin e marrjes së informacionit për çregjistrimin e një shoqërie të regjistruar në një shtet të Bashkimit Evropian nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit, QKB-ja do të çregjistrojë nga regjistri tregtar edhe degën e regjistruar në Republikën e Shqipërisë të kësaj shoqërie pa vonesë. 
[bookmark: _Hlk200965280]t) njoftojë nëpërmjet Sistemit të ndërlidhjes, siç përkufizohet në ligjin që rregullon regjistrimin e biznesit operacionet lidhur me operacionet ndërkufitare, të dhënat dhe dokumentacionin sic do të parashikohen në Ligjin për shndërrimin, bashkimin dhe ndarjen ndërkufitare të shoqërive tregtare dhe në formën siç do të parashikohen në Vendimin nr. 391, datë 3.5.2017 “Për përcaktimin e procedurave të regjistrimit dhe të publikimit në qendrën kombëtare  të biznesit”, të ndryshuar.
th) njoftojë nëpërmjet Sistemit të ndërlidhjes siç përkufizohet në ligjin që rregullon regjistrimin e biznesit të dhënat dhe dokumentacionin mbi administratorët e ndaluar siç do të parashikohen në Vendimin nr. 391, datë 3.5.2017 “Për përcaktimin e procedurave të regjistrimit dhe të publikimit në qendrën kombëtare  të biznesit”, të ndryshuar.”

3. Në fund të pikës 2 pas fjalës “...lejet” shtohet togfjalëshi “...dhe në ligjin që rregullon regjistrimin e pronarëve përfitues.

Neni 2

Në nenin 4, pika 2 ndryshon me këtë përmbajtje: “QKB-ja ushtron funksionet e saj drejtpërdrejt për publikun, nëpërmjet sportelit elektronik për kryerjen e procedurave përkatëse, në përputhje me parashikimet e ligjit që rregullon regjistrimin e biznesit, të ligjit që rregullon licencat, lejet dhe autorizimet, të ligjit që rregullon regjistrimin e pronarit përfitues”.
Pikat 3,4,5,6,7,8 dhe 9,  të nenit 4 shfuqizohen.

Neni 3
Në nenin 5, pika 3, ndryshon me këtë përmbajtje “3. Drejtori i Përgjithshëm i QKB-së ushtron udhëheqjen metodologjike për zbatimin e procedurave që ndiqen sipas ligjit që rregullon regjistrimin e biznesit, ligjit që rregullon licencat, autorizimet e lejet dhe ligjit që rregullon regjistrimin e pronarit përfitues dhe nxjerr, për këtë qëllim, urdhra e udhëzime të detyrueshme për nëpunësit e QKB-së.”

Neni 4

Në nenin 7, pika 1, fjalia “...përfshirë nëpunësit e sportelit qendror të shërbimit dhe të sporteleve të  shërbimit, të krijuara sipas pikës 7, të nenit 4, të këtij ligji...” Shfuqizohet.

Neni 5
Neni 8 dhe pika 2 e nenit 9 shfuqizohet.
                                                                               


Neni 6
Në nenin 10, pika 2 ndryshohet me këtë përmbajtje: “Buxheti i QKB-së përbëhet nga të ardhurat dhe shpenzimet që realizohen, sipas këtij ligji, përfshirë fondet për shpenzime operative dhe kapitale. Fondet për funksionimin e QKB-së janë fonde buxhetore”.
Pikat 3,4 dhe 5, të nenit 10 shfuqizohen.

Neni 7

Në nenin 11, pika 4, togfjalëshi “...në çdo sportel shërbimi dhe...” shfuqizohet.

Neni 8

Në nenin 12, bëhen ndryshimet si vijon:
1. Në pikën 1, togfjalëshi “...përfshirë edhe ato të krijuara në sportelet e shërbimit…” shfuqizohet.
2. Në pikën 2, togfjalëshi “...nëpërmjet sportelit qendror apo nëpërmjet sporteleve të shërbimit, sipas pikave 4, 5, 7 apo 9, të nenit 4, të këtij ligji…” shfuqizohet.


Neni 9
Hyrja në fuqi

1. Ky ligj hyn në fuqi pas  botimit në Fletoren Zyrtare me përjashtim të pikave j), k), l), m), n), o), p), q), r), rr), s), sh), t) dhe th) të pikës 1 të nenit 3 të cilat hyjnë në fuqi brenda 12 muajsh nga miratimi i këtij ligji. 




KRYETARI
ELISA SPIROPALI



